
Helge Andre Njåstad

Ordførar

SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/01001



MØTEBOKA FRÅ MØTE 22.08.2006

Saksnr :
Utval:
Møtedato.

0091/06
Formannskapet
14.09.2006

Rådmannen si tilråding:

Møteboka frå møte i formannskapet 22.08.2006 vert godkjent slik ho ligg føre.  
Saksdok :

Møteboka frå møte i formannskapet 22.08.2006.  
Bakgrunn:

Møteboka frå møte i formannskapet 22.08.2006 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/01000



POLITISK KVARTER

Saksnr :
Utval:
Møtedato.

0092/06
Formannskapet
14.09.2006

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00999



REFERAT  OG MELDINGAR

Saksnr :
Utval:
Møtedato.

0093/06
Formannskapet
14.09.2006

Rådmannen si tilråding:

Vert lagt ved møteboka.  
Saksdok :

1.     Fylkesmannen i Hordaland, brev av 22.08.2006, om skatt på eige og inntekt pr. 

        31.07.2006 for Hordalandskommunane.  
2.     Arbeidstilsynet, brev av 28.08.2006, om tvangsmulkt.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
06/00879



MELDING OM SKATTEINNGONGEN FOR JULI 2006

Saksnr :
Utval:
Møtedato.

0094/06
Formannskapet
14.09.2006

Rådmannen si tilråding:

Vert lagt ved møteboka.  
Saksdok :

Melding frå kommunekasseraren.  
Bakgrunn:

Kommunekasseraren melder frå om at det for juli månad 2006 er fordelt kr. 10.406.601,- i skatt til Austevoll kommune.  Tilsvarande tal for juli 2005 var kr. 8.761.494,-.  Auken er på kr. 1.645.107,-, eller 18,8 %.

Så langt i år er det fordelt kr. 60.880.673,- i skatt til kommunen, mot kr. 52.169.517,- til same tid i 2005.  Auken er på kr. 8.711.156,-, eller 16,7 %.

I budsjettet for 2006 er det rekna med skatteinntekter på kr. 89.800.000,-.  Det svarer til ein auke på kr. 3.729.118,-, eller 4,3 % i forhold til 2005.  
Vurdering:

Skatteinntekter 2006 samanlikna med tidlegare år (1.000 kroner):

	Månad
	   2002
	   2003
	   2004
	   2005
	   2006

	1.  kvartal
	   26.393
	   28.142
	   25.787
	   29.558
	   32.952

	2.  kvartal
	   15.076
	   13.637
	   14.787
	   13.850
	   17.522

	Juli
	     8.167
	     8.729
	     9.353
	     8.761
	   10.407

	Sum pr. juli
	   49.636
	   50.508
	   49.927
	   52.170  
	   60.881

	Endring frå førre år
	   +  1,3
	   +  1,8
	   -  1,2
	   +  4,5
	   + 16,7


Kommunen har så langt i år fått inn 67.8 % av dei budsjetterte skatteinntektene.  Historiske data skulle tilseia 61.9 %.  For å nå dei budsjetterte skatteinntektene trengst det om lag 28,9 mill. kroner dei siste 5 månadene.  I fjor var skatteinntektene dei 5 siste månadene på   om lag 33,9 mill. kroner.  Dersom same tendensen held seg resten av året vil kommunen sine skatteinntekter verta over 100,0 mill. kroner i år.
SAKSFRAMLEGG.

Sakshandsamar: 
Karl Johan Haugland
Arkiv: D11  

Arkivsaksnr.:
03/00692



TRAFIKKSIKRING VED AUSTEVOLL UNGDOMSSKULE

Saksnr :
Utval:
Møtedato.

0041/05
Formannskapet
14.04.2005

0043/05
Kommunestyret
26.04.2005

0004/05
Undervisning og kultur
02.11.2005

0123/05
Kommunestyret
20.12.2005

0023/06
Kommunestyret
31.01.2006

0095/06
Formannskapet
14.09.2006

Rådmannen si tilråding:

Austevoll formannskap vil straks setja i gang arbeid for å betra trafikktilhøva ved Austevoll ungdomsskule.

Til planlegging saman med Plan Consult A/S vert denne gruppa oppnemnt:  
· Rektor ved Austevoll ungdomsskule.

· Leiar i elevrådet.

· Leiar i foreldrerådet.

· Representant frå HSD

· Lensmannen i Austevoll 

· Representant frå Statens vegvesen.

· Skulesjef.

Trafikksikringsplanen vert lagt fram for formannskapet til godkjenning så snart planen er gjennomarbeidd.

Saksdok :

1. Skulesjefen 22.04.05: Trafikksikringstiltak ved skular i Austevoll.

2. Pedagogisk konsulent 19.01.06: Fartsdempande tiltak ved barneskular som ligg mot fylkesveg. 

3. Trafikksikringsplan for Austevoll kommune 2002-2006. (Ikkje utsendt.)   
Bakgrunn:

I over 20 år har det vore arbeidd for trafikkskring ved ungdomsskulen. Foreldre og elevar har freista få til gode løysingar. 

Teikningar er utarbeidde, men likevel står ein pr. i dag med eit endå større problem enn tidlegare.

I april 2005 var  representantanar frå Statens vegvesen på synfaring saman med representantar frå skulane og skulesjefen.

Skulesjefen bad då i brev om at sak om trafikkskring måtte utreidast av planleggjar eller innleigd konsulent og leggjast fram til politisk handsaming.

Etter at vedtak om samanslåing av ungdomsskulane vart gjort, har skulesjefen bede Plan Consult utarbeida plan for rundkøyring og utvida parkeringsplass på kommunalt område. Utkast til plan vil vera ferdig til formannskapsmøtet. 

Litt om dei trafikktilhøva ved ungdomsskulen:

Observasjon 21.08.06 kl. 07.45-08.15:

Bilar mot sør: 41.

Bilar mot nord: 76.

I tillegg: Bilar som køyrde opp på parkeringsplass ved skulen: 39. Dei fleste av desse var tilsette.

Bilar som køyrde frå parkeringsplass: 9. Føresette som køyrde borna sine.

3 bussar i kvar retning.

215 ungdomsskuleelevar i området.

Mange Fiskarfagskuleelevar som fylgde buss frå austsida av Huftarøy kryssa hovudveg for å skifta buss i retning Fiskarfagskulen.

25 ungdomsskuleelevar sykla til skulen.

Truleg grunna svært fint ver, køyrde få føresette elevar til skulen.

Seinare observasjonar syner:

Når veret er utrygt, køyrer mange fleire føresette borna sine til skulen. Så mange som 25 føresette køyrer opp på skuleplassen, set av elevane og køyrer ut på hovudvegen att; - dei fleste i retning nord. 

Med symjetilbod på skulen, vil det også vera 20-30 barneskuleelevar i området. Svært mange føresette på Storebø køyrer borna sine til symjing.

Frå Austevoll Aktiv er det også stor trafikk i tidsrommet rundt kl. 08.00.

Dette kan me slå fast:
Seinare på året vil mange fleire føresette køyra borna sine til skulen.

Mørket kan vera med og gjera trafikkbiletet endå meir uoversiktleg.

Strakstiltak som ein vil freista å iverksetja:

      1.   Orientera og be elevane om varsemd ved kryssing av veg og bruk av merka overgang.

2. Oppmoda føresette om å redusera skyss av ungdomar til skulen.

3. Freista få til ordning der tilsette eller føresette, etter opplæring og ved hjelp av Lensmannen, kan ta på seg det store ansvaret og vera ”trafikkdirigentar” før og etter skuletid. 

Langsiktige tiltak:

1. Setja ned arbeidsgruppe som vurderer heile trafikksituasjonen og saman med Plan   

 Consult utarbeider trafikkskringsplan for området.

2. Godkjenning av planar og framskaffing av midlar.

3. Gjennomføra naudsynte trafikkskringstiltak i området.

Skulesjefen har fylgjande framlegg til arbeidsgruppe:

· Rektor ved Austevoll ungdomsskule.

· Leiar i elevrådet.

· Leiar i foreldrerådet.

· Representant frå HSD (Harald Otterå har sagt seg villig)

· Lensmannen i Austevoll (Per Nordstrand har sagt seg villig)

· Representant frå Statens vegvesen. (Må kontaktast.)

· Skulesjef.

Sjølv om kommunen eig område til parkeringsplass, rundkøyring m.m. og det alt er mykje tilgjengeleg fyllmassar i området, vil kostnadene vera omfattande.

Sakshandsamar vil ikkje verta overraska om kostnadene vil vera  1 mill. kr.  

  
Vurdering:

Arbeida må koma i gang straks.

  
SAKSFRAMLEGG.

Sakshandsamar: 
Steinar Hole
Arkiv: U43  

Arkivsaksnr.:
06/00719



SØKNAD OM ANLEGG FOR MARINE ARTER VED SAUANESET

Saksnr :
Utval:
Møtedato.

0096/06
Formannskapet
14.09.2006

Rådmannen si tilråding:

Austevoll kommune har vurdert søknad frå Fiskarfagskulen i Austevoll om løyve til anlegg for marine arter med ein biomasse på 15 tonn ved Sauaneset.

Austevoll kommune kan ikkje sjå at den omsøkte lokaliteten vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området, og viser til at lokaliteten tidlegare er godkjent for Havforskningsinstituttet.

Austevoll kommune vil og merka at lokaliteten er søkt plassert i eit område for forskning og undervisning i arealdelen til kommuneplanen.

Austevoll kommune tilrår såleis den føreliggjande søknaden frå Fiskarfagskulen i Austevoll.  
Saksdok :

1.   Brev av 23.06.2006 m/vedlegg frå Fiskeridirektoratet, Region Vest.

2.   Søknad m/vedlegg frå Fiskarfagskulen i Austevoll.  
Bakgrunn:

Frå Fiskeridirektoratet, Region Vest, har Austevoll kommune teke mot for uttale søknad frå Fiskarfagskulen i Austevoll om anlegg for marine arter ved Sauaneset med ein biomasse på inntil 15 tonn.

Lokaliteten skal nyttast som pedagogisk demonstrasjonsanlegg.  Ikkje eit kommersielt anlegg.

Det vert elles vist til vedlagte søknad og kartkopi når det gjeld plassering av anlegget.   
Fiskeridirektoratet har godkjent eit mellombels løyve fram til 30.06.2007.

Vurdering:

Kommunen skal gje uttale etter § 5 nr. 3 i lov om oppdrett av fisk og skalldyr, der det m.a. heiter:


Tillatelse skal ikke gis dersom anlegget


(3)  har ein klart uheldig plassering i forhold til omkringliggende miljø eller 

lovleg ferdsel eller annen utnytting av området.  
Søknaden har lege ute til offentleg gjennomsyn på Kommunehsuet i 4 veker.  Utlegginga har vore kunngjort av søkjar på vanleg måte.

Det er ikkje komen inn merknader i samband med utlegginga.  Det er heller ikkje komen inn merknader frå kommunen. så langt det gjeld miljø eller kultur/friluftsliv.

Den omsøkte lokaliteten ligg om lag 50 meter bortanfor den lokaliteten som kommunen tidlegare har godkjent for  Havforskningsinstituttet ved Sauaneset.  Lokaliteten ligg og i eit område som er sett av til marin forskning og undervisning i gjeldande arealdel i kommuneplanen.

Rådmannen reknar elles med at ureiningsspørsmålet og veterinære forhold vert vurdert av dei styresmaktene som har ansvar og kompetanse til det.

Til slutt vil rådmannen gjera merksam på at ei positiv tilråding frå Austevoll kommune si side ikkje fritek søkjar frå å søkja om godkjening etter anna lovverk, t.d. plan- og bygningslov.

